Класстан тыш чара
ТЕМА:4 нче сыйныф укучылары арасыннан «Г.Тукайның иҗатын иң яхшы белүче»конкурсы

МАКСАТ: 4 нче сыйныф укучылары арасыннан «Г.Тукайның иҗатын иң яхшы белүче»не ачыклау, башлангыч сыйныфларда өйрәнелгән әсәрләрне искә төшереп барлау, язучы иҗатын белүгә омтылыш тәрбияләү.

Чара барышы.

“Бәйрәм бүген” җыры яңгырый.  (Слайд№1)
Алып баручы:

Ямьле язлар белән бергә

Дөньяга килгән Тукай.

Ул һаман да безнең белән,

Ул һаман да яшь шулай.

Яратабыз “Туган тел”не,

“Шүрәле”, “ Су анасы”н.

Без – Тукай нәселеннән,

Без бит – татар баласы.

Укучылар, һәр елның апрель аенда (Слайд №2) безнең шәһәребездә, республика авыл һәм районнарында, Россиянең күп кенә шәһәрләрендә бөек шагыйребез Г.Тукайны искә алу кичәләре үткәрелә.
Әйтегез әле, Тукай исемен атауга аның нинди шигыре иң беренче искә төшә? Әлбәттә, балалар,”Туган тел”, рәхмәт. Бу шигырьне сез 1 нче класстан башлап, куплетларын арттыра барып өйрәндегез. Әйдәгез,бу шигырьне искә төшерик. Сез белгәнчә, татар телендә үткәрелгән һәр чара шушы җыр – татар халкының Гимны белән тәмамлана. Кичәбез ахырында без бу җырны башкарырбыз.

Г.Тукайның 27 ел гына яшәве безгә мәгълүм. Сез 5 нче класстан башлап аның биографиясе, шигырьләре белән генә түгел, ә Тукайның тәрҗемәче, публицист, укытучы-методист булуын да белерсез. Ә бүген сез 1-4 классларда өйрәнгән шигырләрен, бәйрәмнәрдә яңгыраган җырларын, кайбер мәкальләрне искә төшереп, белемнәрне сынап карарбыз, татар теле дәресләрендә өйрәнгән материалларны да кабатлап китәрбез. Бүгенге бәйрәм ул – ярыш. Шуңа күрә ярышта җиңүчеләр билгеләнәчәк. Монда белем генә түгел, бәлки җитезлек тә күрсәтергә кирәк, чөнки 1 нче кул күтәрүче җавапны дөрес әйтеп, алга күчү мөмкинлеген ала. Җаваплар, кул күтәреп бирелсә генә, исәпкә алыначак. Миңа ярдәм итүче Диләрә бик игътибарлы булсын!
Ә хәзер катнашучы-конкурсантлар белән танышыйк:

 (Слайд№3)
Уен-ярышны башлыйбыз.

1 тур . Разминка. 

Диләрә сезгә номерлар өләшә. Шул номерга кайсы кроссворд соравы туры килә, шул җавапны әйтәчәк. Биремнәр Тукай әсәрләре белән генә бәйле.
 (Дөрес җавап биргән укучылар урындыклары белән алгы сызыкка күчә бара) (Слайд №4)
1. Тукай шигырендәге эт кушаматы (Слайд №5) (Акбай)

2. Алтын бишек кайсы тауда? (Слайд №6) (Һималай)

3. Малай урлаган предмет. (Слайд №7) (тарак)

4. Күбәләк белән кем сөйләшә? (Слайд №8) (бала)

5. Гаиләдә ул җиденче. (Слайд №9) (песи)

6. Умарта кортын чит илләргә чакыралар. (Слайд №10) (чебеннәр)

7. “Яңгыр” шигырендә Тукай җиргә нәрсә ява,ди? (Слайд №11) (алтын)
8. Җир язга кадәр нәрсәгә талган? (Слайд №12) (йокыга)
Нинди сүз килеп чыкты? Ясалышы буенча нинди сүз? 
Уку, китап, белем алу турында нинди мәкальләр беләсез? Рәхмәт, балалар.

КҮЧЕШ

Шулай итеп, 2 нче турга .... укучы күчә.
(6-8бала)
2 тур.Төшеп калнан сүзләрне тап, әсәрнең исемен әйт.

(Слайд№13-20)

1. Күптән түгел безнең тәрәзә капкачын

Оя итте минем сөйгән  ......   .(карлыгачым)
2. Ашлыклар үсте, башаклар  пеште,

....      пешерә, тиргә төшерә.(кояш)

3. Тау башына салынгандыр  безнең авыл,

Бер  ....   бар якын безнең  авылга ул. (чишмә)

4. Кырлар буш кала, яңгырлар ява,

....   дымлана.  Бу кайчак була?(җирләр)

5.Җәй көне:эссе һавада мин суда коенам, йөзәм,

Чәчрәтәм, уйныйм, чумам,  .....      белән  суны сөзәм.

6.Ничек соң тормышың,

Ничек    .....    күрмешең?(көн)

ЗАПАСКА:

7.Читлегең әйбәт, яныңда бар   ...... (ашың)
Ник күңелсез син болай,  бөктең башың?
КҮЧЕШ

3 нче тур. Балалар, турдан турга биремнәр катлаулана бара, игътибарлы булыгыз.
Сезнең алда номерлар язылган тартма (Слайд№21)

Сез үзегез теләгән номерны атыйсыз, Диләрә шул номерны миңа бирә, мин биремне сезгә укыйм.

№1.”Тукай”романының авторы кем? (Әхмәт Фәйзи)

№2”Шүәле”,”Су анасы”әкиятләренә нигезләнеп язылган музыкаль жанр(балет)
№3. Тукта, сабыр ит, и кадерле алмагач, һич уенда юк кызык, дәресем әзерләп куймагач” Бу юллар кайсы әсәрдән? (“Эш беткәч уйнарга ярый”)

№4. Тукайның 1 шигырен яттан сөйлә.(“Туган тел”дән башканы)
№5. Татарстан Республикасында К.Тукай белән бәйле 5 урынны ата.

№6. Музыкаль пауза.(Слайд №22)
КҮЧЕШ
4 нче тур. Кем күбрәк сүз таба (Слайд№23)
ҮПКӘЛӘТМӘГӘНСЕЗДЕР

Сезнең алда кәгазьләр. 5 минут эчендә сез мөмкин булган барлык сүзләрне язарга тиеш. Кем күбрәк сүз яза, шулар алдагы турга күчә.(Тыныч кына музыка яңгырый, залдагы тамашачылар да сүзләр төзиләр)


Вакыт бетте, Диләрә эшләрне җыеп ала. Әйдәгез, дөреслеген тикшерәбез, андый сүзләр татар телендә бар микән, җиңүчеләрне билгелибез.

Алдагы турга 3 укучы күчә.

5 нче тур. Шигырь-табышмак төзе.

Аерым кәгазьләрдә сүзләр таралып бирелгән. Шул сүзләрне тиешле тәртипкә куйгач, табышмак килеп чыга(подсказкаларга игътибар итегез), тамашачылар җавапларын әйтер. Иң беренче булып дөрес җавап бирүче – уенның җиңүчесе була. Диләрә, кәгазләрне тарат. Әзерме? Вакыт! 

Рәхмәт, балалар, әйдәгез экран буенча тикшерик.(Слайд№24), җавапларын әйтик.
Уеныбыз ахырына якынлашты, хәзер жюри бүләкләрне әзерләгәнче, без тамашачылар белән уйный торабыз, табышмаклар әйтешәбез.

1. Гөлдер-гөлдер, гөлдергү

   Кызыл тәпи кемдер бу?(күгәрчен)

2.Җитеп килә инде аның 70 яше,

    Җем-җем итә җитен сакал,көмеш чәче.(бабай)

3.Армый,талмый

   Ат артыннан калмый.(арба)

4.Әрәмәлектәге җырчы кош?(сандугач)

5.Бер кошым бар:тынмый,

   Агачка оя кормый.

   Өе-җирдә,җыры-күктә.(тургай)

6.Күптән түгел безнең тәрәзә капкачын

   Оя итте минем сөйгән.(карлыгачым)

7.Канаты бар-очмый,

   Тәңкәләре бар-кулланып булмый.(балык)

8.Калын арка,тарта да тарта,

   Ул тарткан саен табыш арта.(ат)

9. Юк аягы, юк күзе,

   Сөйли,өйрәтә үзе.

   Телгә аннан оста юк,

   Аннан якын дус та юк.(китап)

10.Җәен – соры, кышын – ак, 

     Аңа шулай яхшырак.(куян)

11.Сакалы бар, акылы юк.(кәҗә)

12.Табышмак әйтәм мин, сезгә,

      Йон бирә безгә нәрсә?(сарык)

13.Ашлыклар үсте, башаклар пеште,

     Кояш пешерә, тиргә төшерә.

     Халык ашыга, китә басуга, 

     Урагын ура. – бу кайчан була?(җәй)

БҮЛӘКЛӘҮ.
(Слайд №25)

Уеныбыз тәмам. Барлык катнашучыларга рәхмәт. Ярышның нәтиҗәсен сезгә мәктәп директоры вазифаларын башкаручы Г.Р.Дәүләтбаева җиткерер һәм бүләкләрне тапшырыр. Рәхим итегез, Гөлназ Ринатовна.
Хәзер барыбыз бергә Г.Тукай сүзләренә язылган “Туган тел” җырын басып башкарыйк.(Слайд № 26, 27, 28 )

Сау булыгыз, балалар, кунаклар, әти-әниләр!
